
tobora saralangan, tadqiqotchilik xarakteriga ega boʻlmoqda. Shuning uchun ham pedagoglar 

tomonidan joriy etilgan pedagogik yangiliklarni tahlil qilish va baholash, ularni muvaffaqiyatli 

ishlab chiqish va qoʻllash uchun shart-sharoit yaratish ta’lim muassasalari rahbarlari va ta’lim 

boshqaruvi organlari faoliyatidagi muhim yoʻnalish hisoblanadi. 

Annotatsiya. Ushbu maqolada ona tili oʻqitish metodikasining “nutq oʻstirish metodikasi” 

modulini takomillashtirish yoʻllari, usul va vositalari bayon qilingan. Bugungi kunda ta’lim 

tizimida turli yangiliklarning kirib kelishi ta’lim sifatini oshirishga xizmat qilmoqda. Ayniqsa, 

“Ona tili oʻqitish metodikasi” modulining takomillashishida loyihaviy ta’limning ahamiyati 

beqiyosdir. Ushbu maqolada “nutq oʻstirish metodikasi” modulini takomillashtirishda loyihalash 

metodini qoʻllash va ta’lim jarayonida tashkil etish usullari bayon etilgan. 

Kalit soʻzlar: metodika, loyiha, loyihalash metodi, modul, nutq, nutq oʻstirish. 

Аннотация: В данной статье описаны пути, методы и средства совершенствования 

модуля «методика речи» методики обучения родному языку. Сегодня внедрение различных 

инноваций в систему образования служит повышению качества образования. В частности, 

несравнима важность проектного обучения в совершенствовании модуля «Методика 

обучения родному языку». В данной статье описаны методы применения метода 

проектирования при совершенствовании модуля «Методика развития речи» и организации 

его в учебном процессе. 

Ключевые слова: методика, проект, метод проектирования, модуль, речь, развитие 

речи. 

Annotation: This article describes the ways, methods and means of improving the 

"methodology of speech" module of the mother tongue teaching methodology. Today, the 

introduction of various innovations in the education system serves to improve the quality of 

education. In particular, the importance of project education in the improvement of the 

"Methodology of teaching the mother tongue" module is incomparable. This article describes the 

methods of applying the design method in the improvement of the "methodology of speech 

development" module and organizing it in the educational process. 

Key words: methodology, project, design method, module, speech, speech development. 

Ta’lim sohasida amalga oshirilayotgan islohotlarning asosiy qismini, albatta, oliy ta’lim 

tizimidagi islohotlar tashkil etadi. Xususan, Oʻzbekiston Respublikasida oliy ta’limni tizimli isloh 

qilishning ustuvor yoʻnalishlarini belgilash, mustaqil fikrlaydigan yuqori malakali kadrlar 

tayyorlash jarayonini sifat jihatidan yangi bosqichga koʻtarish, oliy ta’limni modernizatsiya qilish, 

ilgʻor ta’lim texnologiyalariga asoslangan holda ijtimoiy soha va iqtisodiyot tarmoqlarini 

rivojlantirish maqsadida davlatimiz rahbarining 2019-yil 8-oktyabrdagi farmoni bilan 

tasdiqlangan Oʻzbekiston Respubliksi olit ta’lim tizimini 2030-yilgacha rivojlantirish 

Konsepsiyasi sohadagi yangi islohotlar uchun debocha vazifasini bajarib bermoqda. Ushbu 

hujjatga intellektual taraqqiyotni jadallashtirish, raqobatbardosh kadrlar tayyorlash, ilmiy va 

innovatsion faoliyatni samarali tashkil etish hamda xalqaro hamkorlikni mustahkamlash 

maqsadida fan, ta’lim va ishlab chiqarish integratsiyasini rivojlantirish singari vazifalar asos qilib 

olindi. 

Hozirgi kunda ta’lim jarayonida innovatsion texnologiyalardan, jahon pedagogikasining 

ilgʻor metodlaridan samarali foydalanish dolzarb masalalardan boʻlib, loyiha metodi ta’limning 

ilgʻor usullarini oʻzida mujassamlashtirgan. Loyihalash - oldindagi faoliyat modelini tuzish, 

mavjud sharoitlarda oʻrnatilgan vaqt mobaynida yoʻl va vositalarni tanlash uchun, maqsadga 

erishish bosqichlarini ajratish, ular uchun alohida vazifalarni shakllantirish, oʻquv axborotini 

yetkazish vositasi va yoʻllarini aniqlash usulidir. Ona tili oʻqitish metodikasi ta’limini loyihalar 

usuli orqali tashkil etish bilim va malakalarni amaliy qoʻllash, tahlil va baholashni nazarda tutuvchi 

majmuali oʻqitish usulini amalga oshiradi. Ta’lim oluvchilar yuqori darajada, boshqa oʻqitish 

usullaridan foydalanishga qaraganda, rejalashtirishda, tashkillashtirishda, nazoratda, tahlil qilish 

va vazifani bajarish natijalarini baholashda ishtirok etadilar. Oʻquv loyihalar usuli ta’lim 

beruvchining ta’lim oluvchilarga muammoni, faraz, vazifalarni ifodalashda yordam beradi va 

tezkor boshqaradi. Loyiha fanlararo, bir fan yoki fan tashqarisida boʻlishi mumkin. Loyihalash 

ikki usulda - shaxsiy va guruhiy asosda amalga oshiriladi. Har ikki yoʻnalishning ijobiy va afzallik 

xususiyatlari bor. “Nutq oʻstirish metodikasi” modulini loyihalash ta’limning sifati va 

samaradorligini oshiradi, talabalar loyiha ustida ishlashda loyiha rejasi asosida aniq maqsad uchun 

faoliyatlarini amalga oshiradi. Natijada qatnashchilarda loyihani bajarilishi oʻzining faoliyatiga 

bogʻliq ekani tushunchasini anglash yuqori mas’uliyat hissini yuzaga keltiradi; loyihaning barcha 

bosqichlarini bajarish jarayonida fikrning tugʻilishidan yakuniy refleksiyagacha talabalar tajriba 

orttiradilar; ularda eng muhim oʻquv koʻnikma va malakalari (tadqiqotchilik, baholash, mustaqil 

fikrlash, mustaqil qarorlar chiqarish, taqdimot qilish) shakllantirish toʻla boshqariladigan 

jarayonga aylanadi. 

Nutq oʻstirish metodikasi boʻlimi boshlangʻich sinflarda alohida oʻrin tutadi. Bolalar 

birinchi navbatda tilni, nutqni oʻquv predmeti sifatida anglaydilar, ular xohlagan va qiziqarli 

narsalarnigina emas, balki zaruriy narsa va hodisalar haqida oʻylab, rejali nutq tuzish zarurligini 

ham tushuna boshlaydilar. Ular oʻzining grafik shakli bilangina emas, balki leksikasi, sintaktik va 

morfologik shakli bilan ham ogʻzaki nutqdan farq qiladigan yozma nutqni ham egallaydilar. 

Metodika bolalar nutqini boyitishi, sintaktik va bogʻlanishli nutqini oʻstirishni ham ta ‘minlashi 

kerak. Shuni aytib oʻtish kerakki, bogʻlanishli nutq maktablarda alohida boʻlim sifatida 

oʻrganilmaydi, u til fanining boshqa boʻlimlari bilan bogʻlangan holda shakllantiriladi. 

Nutq - kishi faoliyatining turi, til vositalari (soʻz, soʻz birikmasi, gap) asosida tafakkurni 

ishga solishdir. Nutq oʻzaro aloqa va xabar funksiyasini, oʻzaro fikrni his-hayajon bilan ifodalash 

va ta’sir etish vazifasini bajaradi. Yaxshi rivojlangan nutq jamiyatda kishining aktiv faoliyatining 

muhim vositalaridan biri sifatida xizmat qiladi. Oʻquvchi uchun esa nutq maktabda muvaffaqiyatli 

ta’lim olish qurolidir. Nutq oʻstirish nima? Agar oʻquvchi va uning tildan bajargan ishlari koʻzda 

tutilsa, nutq oʻstirish deganda, tilni har tomonlama (talaffuzi, lugʻati, sintaktik qurilishini, 

bogʻlanishli nutqni) aktiv amaliy oʻzlashtirish tushuniladi. Agar oʻqituvchi koʻzda tutilsa, nutq 

oʻstirish deganda, oʻquvchilar tilning talaffuzi, lugʻati, sintaktik qurilishi va bogʻlanishli nutqni 

muhim aktiv egallashlariga yordam beradigan metod va ish turlarini qoʻllash tushuniladi.  

Nutq faoliyati uchun, shuningdek, oʻquvchilar nutqini oʻstirish uchun bir necha shartga 

rioya qilish zarur:  

1. Kishi nutqining yuzaga chiqishi uchun talab boʻlishi kerak. Oʻquvchilap nutqini 

oʻstirishning metodik talabi oʻquvchi oʻz fikrini, nimanidir ogʻzaki yoki yozma bayon xohishi va 

zaruriyatni yuzaga keltiradigan vaziyat yaratish hisoblanadi. 

2. Har qanday nutqning mazmuni, materiali boʻlishi lozim. Bu material qanchalik toʻliq, 

boy, qimmatli boʻlsa, uning bayoni shunchalik mazmunli boʻladi.   

3. Fikr tinglovchi tushunadigan soʻz, soʻz birikmasi, gap, nutq oborotlari yordamida 

ifodalansagina tushunarli boʻladi. Shuning uchun nutqni muvaffaqiyatli oʻstirishning uchinchi 

sharti - nutqni til vositalari bilan qurollantirish hisoblanadi. Nutqni egallashning qator aspektlari 

mavjud. Bular:  

1. Adabiy til normalarini oʻzlashtirish.  

2. Jamiyatimizning har bir a’zosi uchun zarur boʻlgan muhim nutq malakalarini, ya’ni 

oʻqish va yozish malakalarini oʻzlashtirish.  

3. Oʻquvchilar nutq madaniyatini takomillashtirish.  

Nutq oʻstirishda uch yoʻnalish aniq ajratiladi:  

1) soʻz ustida ishlash;  

2) soʻz birikmasi va gap ustida ishlash;  

3) bogʻlanishli nutq ustida ishlash.  

Nutq oʻstirish metodikasini takomillashtirishda loyihaviy ta’limning ahamiyati nihoyatda 

kattadir. Chunki loyiha asosida tashkil etilgan dars, albatta, oʻz samaradorligini beradi. Nutq 

oʻstirish jarayonida mantiqiy va ijodiy topshiriqlar ham muhim ahamiyat kasb etadi. Ushbu 

boʻlimni oʻqitishda talabalar bilan loyiha metodini qoʻllash lozim. Dastlab loyiha metodi haqida 

talabalarga tushuncha beriladi va bajarish ketma-ketligi aytib oʻtiladi. Talabalar guruhga boʻlingan 

holda yoki individual muammo toʻgʻrisida axborot yigʻadilar, uni qayta ishlaydilar. Soʻngra har 

bir guruh yoki talaba oʻzi tayyorlagan taqdimotni namoyish etadi. Bu jarayonda talaba Har bir 

ishni tartib asosida, aniq bir maqsad qoʻygan holda aniq natijaga erishish yoʻllarini topishni 

oʻrganadilar. 

